
I. Ընդհանուր տեղեկություններ 

1. 2012 թ. Մայիսի 6-ի ԱԺ ընտրությունների նախընտրական քարոզչության փուլում 

կազմակերպության 10 դիտորդներ երկարաժամկետ դիտորդական 

առաքելություն են իրականացնում Վանաձոր քաղաքում: Որոշ տեղեկություններ 

հավաքագրվում են նաև այլ մարզերում գործընկեր կազմակերպությունների 

միջոցով 

2. Վանաձոր քաղաքում և Լոռու մարզում գրացված են մեծամասնական 

ընտրակարգով թվով 10 թեկնածուներ (թիվ 29 ընտրատեղամասում՝ 3 թեկնածու, 

թիվ 30 ընտրատեղամասում՝ 5 թեկնածու, թիվ 31-ում ` 2 թեկնածու): 

3. Ըստ մեր դիտարկումների, 2012 թ. ապրիլի 25-ի դրությամբ նախընտրական 

շտաբներ ձևավորվել են բոլոր կուսակցությունների կողմից, որոնք միաժամանակ 

ծառայում են տվյալ կուսակցությունից մեծամասնական ընտրակարգով 

առաջադրված թեկնածուների նախընտրական շտաբներ: Նախընտրական 

շտաբների թիվը ներկայացված է աղուսյակ 1 –ում:  

4. ՀՀ Կենտրոնական ընտրական հանձնաժողովի պաշտոնական կայքէջում 

տեղադրված Ընտրողների ռեգիստրից Վանաձոր համայնքում արձանագրվել են 

թվով 482 հասցեներ, որոնցից յուրաքանչյուրում հաշվառված են 10 - 61 ընտրող:  

5. Ըստ Լոռու մարզպետարանից ստացված տվյալների նախընտրական 

քարոզչության ժամանակաընթացում արձակուրդի մեջ են գտնվում թվով 6 

աշխատակիցներ (տե՛ս հավելված 1): Վանաձորի քաղաքապետարանից` թվով 22 

աշխատակիցներ (տե՛ս հավելված 2):  

6. Վանաձորի քաղաքապետի կղմից 2012 թ.-ի մարտի 7-ի թիվ 209 որոշմամբ 

սահմանվել են Վանաձորի քաղաքային համայնքի տարածքում քարոզչական 

պաստառներ փակցնելու համար անվճար տեղերը (տե՛ս հավելված 3):  

7. Ըստ դիտարկման տվյալների գրեթե ոչ մի թեկնածու կամ կուսակցություն 

խնդիրներ կամ խոչընդոտներ չի ունեցել Վանաձոր քաղաքում նախըտրական 

քարոզչական նյութեր տարածելիս, պաստառներ փակցնելիս, ինչպես նաև 

օրենքով սահմանված կարգով եթերաժամանակ կամ դահլիճներ ստանալիս:  

8. Բոլոր թեկնածուներն էլ նշել են, որ հիմնականում իրենց հանդիպումները տեղի 

են ունենում բացօթյա` բակային հանդիպումների տեսքով: Մինչ այժմ հարցված 

կուսակցություններից և թեկնածուներից միայն Վահագն Մարտիրոսյանն է 

հայտնել, որ շտաբ բացելիս ՀԱԿ-ը խնդիրներ է ունեցել: Նա տեղեկացրել է, որ 

կոնկրետ Վանաձոր քաղաքում շտաբի տարածքներից մեկի վարձատուն 

հրաժարվել է տարածքը տրամադրել ՀԱԿ-ին` խախտելով նախօրոք ունեցած 

պայմանավորվածությունը: Այս խնդրին, թեկնածուի հավաստմամբ, 

կուսակցությունը բախվել է նաև այլ քաղաքներում և գյուղերում: 

Պատգամավորության թեկնածու Վահագն Մարտիրոսյանի կարծիքով պատճառը 

վախն է:  

 

II. Նախընտրական քարոզչության ընթացքում դիտարկված  

խախտումները  

1. Արձանագրվել են թեկնածուների և կուսակցությունների նախընտրական 

պաստառների օրենքով արգելված վայրերում փակցնելու դեպքեր` 

հասարակական սննդի, հասարակական առևտրի օբյեկտների և հասարակական 

տրանսպորտի վրա կամ ներսում (պատգամավորության թեկնածուներ Արկադի 

Համբարձումյան, Զոհրաբ Թորոսյան), (տե՛ս հավելավծ 4): 

2. Արկադի Համբարձումյանի նախընտրական պաստառը փակցված է Սպիտակի 

տարածաշրջանի Կաթնաջուր գյուղի անունը կրող ցուցանակի վրա, որը գրեթե 

ամբողջովին ծածկում է գյուղի անվանումը:  

3. Արկադի Համբարձումյանի նախընտրական պաստառը փակցված է Սպիտակ 

քաղաքի մուտքի մոտ «Բարի գալուստ Սպիտակ «կամարի վրա»:  

4. Արձանագրվել են Հայաստանի Հանրապետական կուսակցության դրոշները 

հասարակական տրանսպորտի և Սպիտակ-Վանաձոր մայրուղու երկայնքով 

տեղակայված էլեկտրասյուների վրա ամրացնելու փաստեր:  

5. Ըստ հավաքված տեղեկությունների ՀՀԿ շտաբի պետ է նշանակված Վանաձոր 

քաղաքի 7-րդ դպրոցի փոխտնօրենը:  

6. Պատգամավորության թեկնածու Արկադի Համբարձումյանի ընտրողների հետ 

հանդիպումների ժամանակ ելույթներ են ունենում և թեկնածուին ընտրելու կոչ են 

անում դպրոցների տնօրենները և ուսուցիչները /օրինակ` թիվ 7, 30, 28 և 12 

դպրոցների տնօրենները և ուսուցիչները/: (Հանդիպումների ժամանակ դպրոցի 

տնօրենների և ուսուցիչների կողմից հիմնականում ներկայացվում են թեկնածուի 

կողմից իրականացված բարեգործությունները):  Մինչդեռ ՀՀ ընտրական 

օրենսգրքի 18-րդ հոդվածի 6-րդ կետի 1-ին մասի համաձայն`արգելվում է 

նախընտրական քարոզչություն կատարել և ցանկացած բնույթի քարոզչական 

նյութ տարածել`  

պետական և տեղական ինքնակառավարման մարմիններին, ինչպես նաև 

պետական և համայնքային ծառայողներին, ուսումնական 

հաստատությունների մանկավարժական կազմի աշխատողներին` իրենց 

լիազորություններն իրականացնելիս: 

7. Թեկնածուներից երկուսը խնդիրներ են ունեցել՝ կապված նախըտրական 

քարոզչական պաստառների հետ. թիվ 30 ընտրատարածքում 

ինքնաառաջադրված պատգամավորության թեկնածու Էդմոն Մարուքյանի 

նախընտրական պաստառները պարբերաբար պատռվում են, որի 

կապակցությամբ թեկնածուն հանցագործության մասին հաղորդում է 

ներկայացրել:  

8. Ըստ Թիվ 29 ընտրատարածքում առաջադրված պատգամավորության թեկնածու  

Վահագն Մարտիրոսյանի, նրա 5 պաստառներից մեկը «գողացել» են Լոռու 

մարզի Սպիտակի տարածաշրջանի Կաթնաջուր գյուղում:  

 

III. Դիտորդական առաքելության իրականացման 

խոչընդոտները  
 

1. Դիտորդական առաքելություն իրականացնելիս դիտորդների համար հիմնական 

խոչընդոտ է հանդիսացել թեկնածուների և կուսակցությունների նախընտրական 

շտաբների գտնվելու վայրի մասին տեղեկատվության բացակայությունը կամ 

համապատասխան կենտրոնական շտաբի կողմից այն չտրամադրելը: 

2. Թեկնածուի կամ կուսակցության ընտրողների հետ հանդիպման 

ժամանակացույցի չտրամադրումը կամ դրանց բացակայությունը: 

3. Պատգամավորության թեկնածու Վիկտոր Դալլաքյանի կողմից 

կազմակերպության հետ համագործակցության ցանկության բացակայությունը: 

Վ. Դալաքյանը հրաժարվել է պատասխանել կազմակերպության դիտորդի 

հարցերին և պահանջել է, որ ՀՔԱ Վանաձորի գրասենյակից իրեն այլևս 

չանհանգստացնեն:   

4. Պատգամավորության թեկնածու Վ. Դալլաքյանը փակ հանդիպում է ունեցել թիվ 

1 դպրոցի ուսուցիչների հետ, կազմակերպության դիտորդին թույլ չի տրվել 

մասնակցել հանդիպմանը: 

Աղյուսակ 1: Կուսակցությունների շտաբերի քանակը 

 Կուսակցությունը Քանակը գլխավոր 
շտաբի 

տվյալներով  

Քանակը ՀՔԱՎ-ի 
դիտարկման 
արդյունքում  

1 ԲԱՐԳԱՎԱՃ ՀԱՅԱՍՏԱՆ 

ԿՈՒՍԱԿՑՈՒԹՅՈՒՆ  

 23 

2 ԺԱՌԱՆԳՈՒԹՅՈՒՆ 

ԿՈՒՍԱԿՑՈՒԹՅՈՒՆ
 

 1 

3 ՀԱՅ ԱԶԳԱՅԻՆ ԿՈՆԳՐԵՍ 

ԿՈՒՍԱԿՑՈՒԹՅՈՒՆՆԵՐԻ ԴԱՇԻՆՔ
 

 7 

4 ՀԱՅ ՅԵՂԱՓՈԽԱԿԱՆ 

ԴԱՇՆԱԿՑՈՒԹՅՈՒՆ 

ԿՈՒՍԱԿՑՈՒԹՅՈՒՆ
 

 20 

5 ՀԱՅԱՍՏԱՆԻ ԴԵՄՈԿՐԱՏԱԿԱՆ 

ԿՈՒՍԱԿՑՈՒԹՅՈՒՆ
 

 1 

6 ՀԱՅԱՍՏԱՆԻ ԿՈՄՈՒՆԻՍՏԱԿԱՆ 

ԿՈՒՍԱԿՑՈՒԹՅՈՒՆ
 

 1 

7 ՀԱՅԱՍՏԱՆԻ ՀԱՆՐԱՊԵՏԱԿԱՆ 

ԿՈՒՍԱԿՑՈՒԹՅՈՒՆ
 

 49 

8 ՄԻԱՎՈՐՎԱԾ ՀԱՅԵՐ 

ԿՈՒՍԱԿՑՈՒԹՅՈՒՆ
 

 1 

9 ՕՐԻՆԱՑ ԵՐԿԻՐ ԿՈՒՍԱԿՑՈՒԹՅՈՒՆ
  15 

Հավելված 1: Լոռու մարզպետարանից նախընտրական քարոզչության 

ժամանակաընթացում արձակուրդի մեջ են գտնվող անձանց թիվը 

Հավելված 2: Վանաձորի քաղաքապետարանից նախընտրական 

քարոզչության ժամանակաընթացում արձակուրդի մեջ են գտնվող անձանց 

թիվը 

Հավելված 3: Վանաձորի քաղաքային համայնքի տարածքում 

քարոզչական պաստառներ փակցնելու համար անվճար տեղեր  

Հավելված 4: Արձանագրած խախտումների լուսանկարներ 
 

  
նկ.1. հասարակական առևտրի օբյեկտի 

վրա 

նկ. 2. հասարակական առևտրի օբյեկտի 

վրա 

  
նկ. 3. հասարակական առևտրի օբյեկտի 

վրա 

նկ. 4. հասարակական տրանսպորտի վրա 

  
նկ. 5. պետական կրթական 

հատատության վրա 

նկ. 6. հասարակական առևտրի օբյեկտի 

վրա 

նկ. 7. հասարակական առևտրի օբյեկտի 

վրա 

նկ. 8. հասարակական տրանսպորտի վրա  

  
նկ. 9. հասարակական սննդի օբյեկտի վրա նկ. 10. հասարակական առևտրի օբյեկտի 

վրա 

 
 

նկ. 11. Անկուսակցական Էդմոն 

Մարուքյանի պատռված քարոզչական 

պաստառները  

նկ. 12. ՀՀԿ դրոշի տեղադրում Վանաձոր 

Սպիտակ ճանապարհի էլեկտրասյուներին  

 

 

 


